
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ব্রজাঙ্গনা কাব্য।

হাসিয়া সাজহ তুমি নানা আভরণে—

কামে পেলে সাজে যথা রতি!

অলকে ঝলকে কত ফুল রত্ন শত শত!

তাহার বিরহ দুঃখ ভেবে দেখ, ধনি!

লোকে বলে রাধা কলঙ্কিনী! 

তুমি তারে ঘূণা কেনে কর, সীমন্তিনি? 
অনন্ত, জলধি নিধি—

এই দুই বরেতোযমা দিয়াছেন বিধি, 
তবু তুমি মধুবিলাসিনী! 

শ্যাম মম প্রাণ স্বামী—শ্যামে হারায়েছি আমি, 
আমার দুঃখে কি তুমি হওনা দুঃখিনী?

হে মহি, এ অবোধ পরাণ 

কেমনে করিব স্থির কহ গো আমারে? 
বসন্তরাজ বিহনে 

কেমনে বাঁচ গো তুমি—কি ভাবিয়া মনে— 
শেখাও সে সব রাধিকারে! 

মধু কহে, হে সুন্দরি, থাক হে ধৈরয ধরি, 
কালে মধু বসুধারে করে মধুদান!

